
Este traballo tenta facer unha análise do impacto económico dos diferentes productos agrarios galegos regulados baixo algunha forma de proteción da calidade: producto de calidade, denominacións de orixe protexida ou indicación xeográfica protexida.

Se, por unha parte, as tendencias do mercado mundial nos levan a unha incuestionable uniformización, tanto do consumo como da producción de alimentos, a defensa de sistemas produtivos locais que producen produtos típicos non homoxéneos, contribue á non estandarización do consumo, co conseguinte gaño en termos de calidade, e á viabilización de unidades produtivas relativamente pequenas, cuxo éxito en termos de renda e de emprego non está condicionada pola producción de baixos custos indiferenciados senon pola formación e consolidadción de “nichos” de mercado de calidade.

A importancia e preocupación pola política de calidade queda perfectamente reflexada no eido da política agraria europea a partir da reforma de 1992. Neste sentido a lexislación  europea trata de unificar os criterios de calidade a través de diferentes normativas que teñen como base o Regulamento 2081/92 relativo á protección das indicacións xeográficas e das denominacións de orixe dos productos agrícolas. A política de calidade inscríbese a sua vez, dentro dun contexto de reforma máis amplio da PAC, onde se constanta a multifuncionalidade da agricultura, a preocupación polos aspectos medioambientais e o obxectivo de conseguir unha renda agraria maior que reporte unha mellora na calidade de vida do agricultor e axude a fixar poboación no medio agrario e rural.

O noso traballo vaise centrar exclusivamente na función tradicional da agricultura como proveedora de alimentos, pero nun eido relativemente novo como é o da producción de calidade e que terá un importante impacto en termos económicos e probablemente  sociais, ainda que nós ímonos ceñir exclusivamente ós primeiros. Para chegarmos a este resultado, imos facer, en primeiro lugar, un repaso polos sistemas de protección de calidade dos productos galegos e polas principais características que estes presentan, en función do número de agricultores e gandeiros implicados e da producción en termos de cantidade e valor económico. Por último, presentaremos o impacto económico dos produtos galegos no ano 1998, en función da renda extra que xeneran.

1. Os Produtos de Calidade

A importancia dos produtos de calidade crece respaldada dende o eido político e a lexislación a partir, sobre todo, da aprobación do Regulamento da CEE 2081/92. Esta regulamentación, que forma parte do paquete de reformas da PAC de 1992, serve para facer fincapé na necesidade de diversificar a produción agrícola co obxectivo de poder diferenciar que produtos se axustan a uns criterios de calidade determinados. As razóns que se apuntan no mesmo regulamento, para xustificar esta necesidade de producir alimentos que se distingan pola sua calidade, afectan tanto ó ámbito da oferta como da demanda. Dende o lado da oferta, a produción de calidade permitirá que o produtor alcance unha maior renda, dado que se trata de produtos con un sobreprezo en comparación con outros do mesmo tipo que non están amparados por algunha etiqueta de calidade; pode ser, ademais, beneficioso para zonas rurais desfavorecidas ou afastadas, porque ó mellorar a renda do agricultor, podería axudar a fixar poboación rural. Dende a perspectiva da demanda, obsérvase como a calidade dos produtos agroalimentarios é motivo de preocupación para os consumidores, de xeito que, unha precisa distinción destes produtos, a través de etiquetas identificadoras dunhas características determinadas permitirá ós consumidores poder elexir mellor ao dispoñer de datos claros e concisos sobre a obtención, elaboración e produción dos mesmos. 

É por iso que este regulamento considerou necesario, fronte a diversidade de produtos comercializados baixo etiquetas de calidade nos diferentes países da Unión, propoñer unha “solución comunitaria” que permita establecer “un réxime de protección” para todos os produtos que cumpren unha serie de requisitos. Estes requisitos deben estar contidos nun prego de condicións, segundo establece o artigo 4 do mencionado regulamento. Este Prego de condicións debe conter alo menos os elementos seguintes: nome do produto agrícola ou alimenticio, coa denominación de orixe ou a indicación xeográfica; descripción do produto agrícola ou alimenticio, incluidas as materias primas e principais características físicas, químicas e organolépticas; delimitación da zona xeográfica; elementos que proben que o produto é orixinario dunha zona xeográfica determinada; descripción do método de obtención do produto agrícola ou alimenticio, e no seu caso dos métodos locais, cabais e constantes; referencias relativas á estructura ou estructuras de control; elementos específicos do etiquetado vinculados á mención DOP e IXP ou as mencións tradicionais nacionais equivalentes. 

Así, o produto de calidade ven establecido, fundamentalmente, por criterios xeográficos: é a orixe da materia obtida nunha zona xeográfica concreta segundo un método específico o que concede a un produto a etiqueta de calidade.

1.1. Os sistemas de protección dos alimentos de calidade

Actualmente existen tres etiquetas dentro do sistema de valorización e protección da calidade alimentaria na UE:

· A Denominación de Orixe Protexida (DOP) que fai referencia ó nome dunha rexión, dun lugar determinado e, en casos excepcionais, dun país, e serve para designar un produto agrícola ou un produto alimenticio orixinario de dita rexión, lugar determinado ou país. Debéndose a súa calidade ou características, fundamental ou exclusivamente, ao medio xeográfico cos seus factores naturais e humanos, e sendo de obrigado cumprimento que tanto a sua produción, elaboración e transformación se realicen nesa zona xeográfica delimitada.

· A Indicación Xeográfica Protexida (IXP) fai referencia tamén a unha rexión, lugar determinado ou país en casos expcepcionais. Ó igual que a DOP, o produto será orixinario dun espacio delimitado e debe posuir unha cualidade, caracterísitica ou reputación atribuible a sua orixe xeográfica, na que se terá realizado ó menos a producción, e/ou a transformación e/ou a elaboración.

· A Especialidade Tradicional Garantida (ETG) para produtos agrícolas ou alimenticios con características específicas que os distinguen de outros produtos similares pertencentes á mesma categoría, ben por ter sido producidos a partir de materias primas tradicionais, ou ben por presentar unha composición tradicional ou un modo de produción e/ou transformación tradicional. Esta certificación non fai referencia á orixe, senon que ten por obxecto destacar unha composición tradicional do produto ou un modo de produción tradicional.  

En consecuencia, a principal diferencia entre a DOP e a IXP é que nesta última resulta posible manter a protección de calidade ainda que a transformación e/ou elaboración sexan realizadas fora do ámbito xeográfico da IXP. A diferencia das DOP e IXP con a ETG é que, ésta esixe que o sistema productivo sexa realizado de forma tradicional mentres que nas outras non aparece mención explícita algunha ao modo de produción requerido.

Neste contexto europeo, a política agroalimentaria española dá cada vez mais importancia a produción de alta calidade. Para elo emprega etiquetas, marcas ou distintivos de calidade como os definidos previamente. Non obstante, é preciso facer referencia á existencia dun problema de desfase entre a lexislación europea, a española e a galega. Así, existen produtos que a pesares de teren aprobados os estatutos e regulamentos dos seus Consellos Reguladores (condición imprescindible para acceder a un distintivo de calidade) non están baixo a lexislación europea, de obrigado cumprimento dende 1992. Están, eso sí, baixo etiquetas de calidade como a Denominación Específica (DE) ou a Denominación de Orixe (DO) recoñecidas na lexislación española. Neste sentido, para encaixar a lexislación estatal na europea, a Orde do 25 de xaneiro de 1994 establece a correspondencia entre a IXP e a DOP coa DE e a DO respectivamente. Ademais, no caso de Galiza o Decreto 111/1999 do 23 de abril deroga o Decreto 248/1983 do 15 de decembro polo que se creaba a denominación Produtos Galegos de Calidade. O decreto 111 determina que, a partires da entrada en vigor do Regulamento 2081/1992 da CEE, non cabe aprobar dentro da UE denominacións de calidade que teñan como base a orixe ou procedencia xeográfica dos produtos ou producións contemplados fora do devandito regulamento comunitario. 

Na actualidade, existen en Galicia varios produtos amparados baixo algún tipo de lexislación (europea, estatal ou autonómica) que recollemos no seguinte cadro e que dan mostra desta situación de descoordinación entre as diferentes normativas, ainda por resolver.

	PRODUTOS Galegos de Calidade
	ETIQUETA DE CALIDADE

	Ribeira Sacra (viño)
	DOP

	Ribeiro (viño)
	DOP

	Valdeorras (viño)
	DOP

	Monterrei (viño)
	DOP

	Rías Baixas (viño)
	DOP

	Orujo de Galiza
	DE

	Queixo Tetilla
	DOP

	Ternera Gallega
	IXP

	Lacón Galego
	DE

	Queixo Arzúa-Ulloa
	DO

	Queixo Cebreiro
	DO

	Queixo San Simón
	DO

	Pataca de Galiza
	DE

	Mel de Galiza
	DE


DO: Denominación de Orixe

DOP: Denominación de Orixe Protexida

DE: Denominación Específica

IXP: Indicación Xeográfica Protexida

Como se pode observar no cadro, existen en Galicia produtos como o mel, pataca, lacón
 e algúns queixos que están pendentes de convertirse en DOP ou IXP despois da necesaria aprobación dos seus regulamentos pola comisión. No caso dos viños, éstes están considerados pola normativa comunitaria como “viños de calidade producidos en rexións determinadas” (v.c.p.r.d.) e son producidos e protexidos polas Denominacións de Orixe, neste caso directamente asimilables as DOP.

Polo tanto, actualmente en Galiza podemos dicir que existen, atendendo á normativa, dous tipos de produtos de calidade: os que están baixo a regulación europea (DOP e IXP) e os que contando xa con Consellos Reguladores camiñan cara ela, pero ainda non están aprobados os seus Regulamentos pola Comisión, sendo DO e DE.

1.3. Arredor dos produtos de calidade

Os criterios de delimitación da calidade destes produtos veñen, como dixemos, marcados sobre todo pola orixe xeográfica da materia prima. En realidade, o Regulamento 2081/92 non establece outros criterios, deixando que sexan os propios Regulamentos dos diferentes Consellos Reguladores os que establezan outros criterios máis concretos para obter o produto de calidade. A excepción, como dixemos, da ETG onde se esixe explícitamente a utilización de métodos tradicionais para obter o produto (no caso do estado español hai duas ETG recoñecidas: o xamón serrano e o leite de granxa).

Ao analizarmos os diferentes Regulamentos dos produtos de calidade galegos, éstes poden agruparse en dous grupos, atendendo ós criterios de delimitación. Por unha parte as carnes e os queixos, onde ademais do criterio xeográfico, as razas dos animais (con preferencia autóctonas, no caso das vacas a rubia galega, morena do noroestes e pardo alpina), se fai referencia aos sistemas de alimentación, reseñando que deben ser preferentemente tradicionais, e ás prohibicións de determinados alimentos e control dos tratamentos veterinarios. 

Por outro lado, temos o caso dos viños onde os criterios de calidade establecidos nos regulamentos fan en xeral referencia ás zonas xeográficas incluídas nas DO, ós sistemas de poda, a densidade de plantación e ás variedades permitidas (autóctonas) e sistemas de obteción dos mostos, aludindo só de forma moi xeral á preferencia por labores culturais tradicionais que permitan conseguir mellores calidades; pero en ningún caso se fai referencia a controis no uso de produtos químicos, xa sexa de abonos ou fitosanitarios. Por outra parte, deixan fóra dos criterios de delimitación da calidade elementos tan importantes como unha especificación concreta dos sistemas de manexo, estercado, control de pragas, uso de levaduras nos procesos de fermentación e, en xeral, todo o proceso de vinificación. 

En resumo, tanto o Regulamento 2081/92 como a meirande parte dos Consellos Reguladores dos produtos de calidade galegos, establecen criterios de delimitación excesivamente xenéricos. 

Nós entendemos que a calidade do produto está moi relacionada co seu valor nutricional e que, éste non pode ser desligado da calidade ambiental do agroecosistema no cal se obten. Isto é, ¿qué criterio de calidade é aquel que concede protección a un produto cuxo proceso productivo causa contaminación das capas freáticas  polo uso de adubos inorgánicos? Dende o noso punto de vista, sería necesario acrecentar, polo menos, en duas características xenéricas adicionais a delimitación da maior ou menor calidade: a calidade nutricional dos alimentos e a necesidade de realizar un manexo ecolóxico. A súa concreción esixiría un proceso participativo dos axentes implicados, incluíndo ós consumidores, onde fosen definidos parámetros específicos para cada produto. Cremos que a situación habitual debería ser producir alimentos de calidade respetuosos co medio ambiente e que os controis deberían ser establecidos sobre aqueles produtos alonxandos dos parámetros de calidade neste sentido.

Neste sentido e como se pode observar cadro do Anexo 1, onde se explicita a presencia ou non de diferentes criterios de calidade, nen o valor nutricional, nen o manexo ecolóxico están presentes nos produtos de calidade galegos. Sí van estar recollidos en outros produtos, os ecolóxicos. En éstes, o valor nutricional non se ve mermado polo uso de plaguicidas, fertilizantes inorgánicos e calquer outro producto químico de síntese e nos que precisamente ese manexo ecolóxico determina unha maior calidade ambiental (disminución no uso de combustibles foseis, mantemento da calidade das terras e augas...) 

2. VALORACIÓN ECONÓMICA DOS PRODUTOS DE CALIDADE GALEGOS

A valoración económica dos produtos galegos de calidade farase para o ano 1998, en termos de Valor Acrescentado (VA), seguindo a metodoloxía empregada no proxecto europeo FAIR “The socio-economic impact of rural development policies: realities and potentials”. Neste proxecto faise un repaso por distintas actividades agrarias, non necesariamente ligadas o obxectivo de produción de alimentos  que tradicionalmente desenvolvía a agricultura e valorase o seu impacto sobre o mundo rural en termos socio-económicos de valor acrescentado xenerado. A produción de alimentos e materias primas foi históricamente a única e exclusiva función da agricultura. Dentro desta función histórica, a produción de alimentos de calidade pretende recoller algunhas das novas preocupacións da recente perspectiva multifuncional da agricultura: a preocupación por unha alimentación san, que se alcanza mediante sistemas productivos que fixan poboación no mundo rural e conservan os recursos naturais. 

Non obstante, antes de presentarmos os resultados en termos de VA para os produtos galegos de calidade, imos facer un repaso por cada un deles para amosar as suas principais características: orixe, volume producido, volume económico, etc. Imos considerar nesta análise tanto aqueles produtos galegos  baixo designacións europeas (DOP e IXP), como os que baixo a lexislación española, con algún tipo de etiqueta (DO e DE), están en proceso de obter aquelas.  

2.1. PRODUTOS BAIXO DOP E IXP

2.1.1. Denominacións de orixe dos viños galegos

A viticultura é un sector de grande importancia económica é social en Galiza. Hai cinco zonas baixo DOP: Ribeiro, Valdeorras, Rias Baixas, Ribeira Sacra e Monterrei.

Ribeiro

A lexislación correspondente a esta denominación foi aprobada polo MAPA (Ministerio de Agricultura, Pesca y Alimentación) por Orde do 2 de febreiro de 1976. Son viños brancos e tintos, xóvenes e moderadamente ácidos de entre 9,5 e 12 grados. A zona baixo denominación inclue os concellos de Ribadavia, Arnoia, Castrelo de Miño, Carballeda de Avia, Leiro, Cenlle, Beade, Punxín, Cortegada, e algunhas vilas de Carballiño, Boborás, Ourense, Toén e San Amaro, todas elas na provincia de Ourense. 

En 1998 había 2.700 ha adicadas a este viño e 5.660 agricultores adscritos á denominación. No cadro 1 podemos ver a evolución da superficie, de viticultores, bodegas, volume de produción e valor económico da actividade, no periodo 1998 - 2000. O número de viticultores e de bodegas increméntase nestes tres anos aínda que no ano 2000 diminue o valor económico da produción e o seu volume con respecto o ano 1999. 

Cadro 1. Evolución da DO Ribeiro 1998-2000

	D.O. Ribeiro
	Número de Viticultores
	Número de Bodegas
	Superficie (ha)
	Volume* (Hl)
	Valor Económico 

(x1000 Euro)
	Ha/ Viticultor
	Volume/Adega
	Valor Ec/ha (x1000 E)

	1998
	5.660
	79
	2.700
	123.334
	19.274,46
	0,48
	1561,19
	7,14

	1999
	5.645
	83
	2.700
	139.103
	25.080,24
	0,48
	1675,94
	9,29

	2000
	5.716
	85
	2.700
	118.773
	21.414,06
	0,47
	1397,33
	7,93


Fonte
: Dados cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria (sen publicar)

* O volume refírese ao ano natural (Xaneiro-Decembro) e non a campaña que vai de Setembro a Agosto como é o caso dos dado que amosan os Consellos Reguladores. 

Rías Baixas

A lexislación inicial data de 1988 pero o actual Regulamento é de do ano 2000. 

A denominación Rías Baixas inclue diferentes tipos de viño: Albariño, Condado de Tea, Rosal e Salnés. O viño blanco é elaborado a partir de uvas brancas de diferentes zonas. Tamén hai variedades tintas pero están, en xeral, menos extendidas. A zona de denominación inclue catro subzonas e varios concellos: na Subzona do Val do Salnes: Cambados, Meaño, Sanxenxo, Ribadumia, Meis, Vilanova de Arousa, Portas, Caldas de Reis, Vilagarcía de Arousa, Barro e O Grove; na Subzona do condado de Tea: Salvaterra de Miño, As Neves, Arbo, Crecente, Salceda de Caselas e unha parte do concello da Cañiza; na Subzona de O Rosal: O Rosal, Tomiño, A Guarda e parte dos concellos de Tui e Gondomar; na Subzona de Soutomaior: Soutomaior. Todas elas na provincia de Pontevedra. Recentemente tense unido a zona do Val do Ulla, na provincia da Coruña.

En 1998 había 1.952 ha e 4.464 agricultores baixo a denominación. En 1999 redúcese lixeiramente o número de agricultores para volver a incrementarse no ano 2000. A superficie, o número de bodegas e o valor económico incrementáronse nestes tres anos. O incremento anual acumulado do seu valor económico (7%) é superior o incremento do seu volume (4%).

Cadro 2. Evolución da DO Rías Baixas 1998-2000

	DO Rías Baixas
	Número de Viticultores
	Número de Bodegas
	Superficie (ha)
	Volume* (Hl)
	Valor Económico (x1000 Euro)
	Ha/

Viticultor
	Volume/Adega
	Valor Ec/ha (x1000 E)

	1998
	4.674
	143
	1.952
	61.081
	33.037,64
	0,42
	427,14
	16,93

	1999
	4.423
	147
	1.978
	46.785
	26.714,99
	0,45
	318,27
	13,51

	2000
	4.748
	152
	2.292
	66.116
	37.749,57
	0,48
	434,97
	16,47


Fonte: Idem 

Monterrei

A regulación desta denominación foi aprobada por Orden do 25/11/1994 da Consellería de Agricultura, Gandería e Montes e ratificada pola Orde do MAPA do 19 de Xaneiro de 1996.

O marco xeográfico de produción desta denominación inclue as subzonas do Val de Monterrei e Ladeira de Monterrei, nos concellos de  Castrelo do Val, Monterrei, Oimbra e Verín, todos eles na provincia de Ourense. Existen diferentes variedades de viño de Monterrei dependendo do tipo de uva (Dona Branca, Verdello, ou treixadura). Os viños brancos teñen aredor de 10º - 11º, mentres que os tintos (Mencía, María Ardoña ou Bastardo, Gran Negro e Alicante ou Garnacha Tintorera) teñen entre 10º e 11.5º.

O número de agricultores dentro da designación era de 450 en 1998 e a superficie de 500 ha. Esta denominación ten incrementado significativamente en comparación co resto das denominacións de viños, no periodo 1998-2000, o volume (66,7%) e o seu valor económico (81%).

Table 3. Evolución da DO Monterrei 1998-2000

	DO Monterrei
	Número de Viticultores
	Número de Bodegas
	Superficie (ha)
	Volume* (Hl)
	Valor Económico 

(x1000 Euro)
	Ha/

Viticultor
	Volume/Adega
	Valor Ec/ha (x1000 E)

	1998
	450
	4
	500
	1.352
	324,55
	1,11
	338,00
	0,65

	1999
	480
	4
	580
	2.450
	685,15
	1,21
	612,50
	1,18

	2000
	499
	9
	580
	3.800
	1.063,79
	1,16
	422,22
	1,83


Fonte: Idem

Valdeorras

A denominación foi regulada polo MAPA, pola Orden do 24 de febreiro de 1977. Os viños máis característicos desta denominación son os monovarietais da variedade Godello en brancos, e Mencía en tintos, con graduacións alcólicas de entre 12º and 12.5º, bastante ácidos (5.5-6.5), e de diferentes variedades de uva Godello, Dona Blanca, Palomino ou Jerez nos brancos e Mencía, Merenzao, Grao Negro e Alicante nos tintos. A zona da denominación inclue os concellos de O Barco de Valdeorras, O bolo, Carballeda de Valdeorras, Larouco, Petín, A Rúa, Rubiá e Vilamartín de Valdeorras, todos eles no Noreste da provincia de Ourense. 

En 1998 había 1.269 ha e 1.855 agricultores dentro da denominación. Durante os tres anos, como se pode ver no cadro 4 a denominación incrementa a súa área e o número de viticultores. O seu valor económico crece a unha taxa anual acumulada do 30%, máis do dobre que o incremento do seu volume nestes tres anos.

Table 4. Evolución da DO Valdeorras 1998-2000

	DO Valdeorras
	Número de Viticultores
	Número de Bodegas
	Superficie (ha)
	Volume* (Hl)
	Valor Económico (x1000 Euro)
	Ha/

Viticultor
	Volume/Adega
	Valor Ec/ha (x1000 E)

	1998
	1.855
	32
	1.269
	26.800
	4.832,14
	0,68
	837,50
	3,81

	1999
	1.900
	30
	1.279
	34.980
	7.566,74
	0,67
	1166,00
	5,92

	2000
	1.900
	30
	1.300
	34.697
	8.131,69
	0,68
	1156,57
	6,26


Fonte: Idem
Ribeira Sacra

Denominación de orixe recoñecida por Orde da Consellería de Agricultura, Gandería en Montes do 30 de maio de 1995 e regulamento aprobado por Orde do 3 de novembro de 1996 da Consellería de Agricultura, Gandería e Política Agroalimentaria. Esta orde foi ratificada polo MAPA por Orde do 11 de novembro de 1997.

A zona de produción desta Denominación está formada por diferentes subzonas e concellos situados no sur da provincia de Lugo e no norte da provincia de Ourense nas ribeiras do Sil e do Miño e dos seus afluentes: a Subzona de Amandi onde se incluen parte dos concellos de Sober e Monforte de Lemos; a Subzona de Chantada con parte dos concellos de Carballedo, Chantada, Taboada e A Peroxa; a Subzona de Quiroga-Bibei con parte dos concellos de Quiroga, Ribas de Sil, A Pobra do Brollón, Monforte of Lemos, Manzaneda e Pobra de Trives; a Subzona de  Ribeiras do Miño inclue parte dos concellos de O Saviñao, Pantón e Sober; e a Subzona de Ribeiras do Sil con parte dos concellos de Parada de Sil, A Teixeira, Castro Caldelas e Nogueira de Ramuín.

En 1998 había 1.200 hectareas e 1.500 agricultores inscritos na denominación. O número de viticultores ten un forte incremento entre 1998 e o ano 2000. A superficie sen embargo, diminue lixeiramente; non así, o volume producido e o valor económico que se incrementan a unha taxa media anual acumulada dun 38% e dun 51% respectivamente, sendo despois da DO Monterrei, a DO que presenta un maior crecemento nestes indicadores.
Cadro 5. Evolución da DO Ribeira Sacra 1998-2000

	DO Ribeira Sacra
	Número de Viticultores
	Número de Bodegas
	Superficie (ha)
	Volume* (Hl)
	Valor Económico (x1000) (Euro)
	Ha/

Viticultor
	Volume

/Adega
	Valor Ec/ha

(x1000 E)

	1998
	1.500
	60
	1.200
	12.294
	5.204,76
	1,25
	204,90
	4,34

	1999
	1.600
	64
	1.000
	23.391
	11.431,25
	1,60
	365,48
	11,43

	2000
	2.500
	71
	1.100
	23.307
	11.863,98
	2,27
	328,27
	10,79


Fonte: Idem

2.2 Outros produtos baixo denominación

2.2.1. PDO Queixo Tetilla

O Consello Regulador e a lexislación da Denominación de Orixe Protexida Queixo Tetilla foron aprobados por Orden da Consellería de Agricultura, Gandería e Política Agroalimentaria do 18 de xuño de 1993 e ratificado por Orden ministerial de 24 de novembro de 1993 (BOE 25/12/93). A DOP foi recoñecida no Regulamento (CE) 1107/96 aprobado pola Comisión do 12 de xuño de 1996. 

A zona de produción de leite para a elaboración deste queixo inclue todo o territorio galego. O queixo Tetilla é un queixo pequeno (0.5 – 1.5 Kg), convexo-cónico. O leite co que é elaborado procede das razas frisona, pardo alpina e rubia galega e procederá de vacas sanas que reunan as entre outras as seguintes condicións: non conterá calostros, nen conservadores ou produtos medicamentosos que poidan inducir negativamente na elaboración, maduración e conservación do queixo; terá unha composición de acordo coas características da raza á que pertenzan os animais de que proceda e coa estación do ano cuns mínimos de 3,1% de proteína, 3,5% de graxa e 8,4% de estracto seco; cumprirá as condicións hixiénico-sanitarias que estabrece a lexislación vixente (artigo 7 do Regulamento da DOP Queixo Tetilla)

En contraste co viño, máis dependente doutros factores (clima, crecemento, enfermedades), a produción doutros produtos agroalimentarios como é o caso do queixo tetilla amosa unha tendencia crecente durante os últimos anos. A evolución da produción
 desta DOP, de feito, é moi positiva. Dende 1994, cando se creou o Consello Regulador, pasouse de 35.600 pezas a 1.120.220 en 1998. En 1999 a produción foi ainda maior e comercializáronse 1.605.027 queixos. O Consello estima que nun futuro próximo se poidan acadar os 2.000.000 de pezas por ano. O número de gandeiros, o volume de produción e o valor económico da sua comercialización tamén se incrementaron notablemente como amosan 1998 e 1999. Os expertos coinciden en que a creación do consello regulador mellorou en xeral a situación deste produto de calidade. De feito, se comparamos o crecemento do volume de producción e o seu valor económico co resto dos queixos de caliade que ainda non teñen a DOP, a DOP queixo Tetilla é a que presenta maiores incrementos: un 19,5% para os dous indicadores.

Cadro 6. Evolución da DOP de Queixo Tetilla en 1998-2000

	DOP Tetilla 
	Número de gandeiros
	Número de queixerías
	Volume (Tm)
	Valor Económico (Euro x1000)
	Vol/gandeiro
	Valor Ec/Queixería  (x1000 Euro)

	1998
	364
	22
	1,200
	5.409,11
	3,30
	245,87

	1999
	400
	24
	1,719
	7.747,05
	4,30
	322,79

	2000
	475
	24
	1,715
	7.729,02
	3,61
	322,04


Fonte: Datos cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria

Indicación Xeográfica Protexida (IXP): Ternera gallega

Esta IXP foi recoñecida pola Consellería de Agricultura, Gandería e Montes en 1993. A Orde do 3 de Novembro de 1994 aprobou o Regulamento de DE e o seu consello regulador  En 1995 o MAPA ratificou este Consello e o seu Regulamento. Foi recoñecida como IXP no Regulamento (CE) 2400/96 pola Comisión o 17 de decembro.

Só razas galegas como a rubia e morena do noroeste e os seus cruces poden producir a carne da Indicación que é o resultado da fusión da DE “Carne de Rubia Galega” e da denominación  “Ternera Gallega”. No seu regulamento ademais faise fincapé no feito de que a alimentación do gando baixo a IXP, se adaptará as normas tradicionais de aproveitamento dos pastos en Galiza, segundo as peculiaridades típicas que teñen marcado secularmente a produción cárnica galega e que están ligadas a factores xeográficos e sociolóxicos propios da nosa Comunidade. Aclárase ademais que na alimentación suplementaria utilizaranse produtos naturais, tais como millo, patacas, nabos, forraxes frescas ou secas etc, e alimentos concentrados autorizados polo Consello Regulador. En todo caso, fica absolutamente prohibido o emprego de produtos que poidan interferir no ritmo normal de crecemento e desenvolvemento do animal, así como o derivado de animais reciclados (artigo 6.1. do Regulamento da IXP Ternera Galega). Non fai referencia, sen embargo, á posible orixe tranxénica de alimentos utilizados. En 1998 comercializáronse 8.857 toneladas deste produto e o valor económico da produción alcanzou os 39 millóns de euros.

No seguinte cadro podemos ver a evolución do número de produtos e animais dentro da Indicación. O número de produtores pasou de 5.664 en 1995 a 9.967 en 1999.  O número de cabezas de gando baixo Indicación doblouse nestes cinco anos e o seu valor económico incrementouse a unha tasa anual acumulada do 16%.

Cadro 7. Evolución do numero de cebadeiros, produtores, animais, volume e valor económico da produción baixo a IXP Ternera Galega entre 1995 e 1999.

	IXP Ternera Galega 
	Número Cebadeiros
	Número de produtores 
	Volume

(Tm)
	Valor Económico (x1,000 Euro)
	Volume/ Produtor
	Valor Ec/ Produtor (x1000 Euro)

	1995
	327
	5.664
	5.384
	24.028,46
	0,951
	4,242

	1996
	360
	7.952
	7.291
	31.829,60
	0,917
	4,003

	1997
	406
	8.729
	8.145
	35.904,46
	0,933
	4,113

	1998
	455
	9.300
	8.857
	39.672,81
	0,952
	4,266

	1999
	493
	9.967
	9.726
	43.555,35
	0,976
	4,370

	2000
	552
	10.834
	11.152
	49.938,10
	1,029
	4,609


Fonte: Consello Regulador e Servicio de promoción agroalimentaria (2000)

DE Lacon Galego

A DE Lacón galego foi aprobada pola Orden do 7 de febreiro de 1997 da Consellería de Agricultura, Gandería e Política Agroalimentaria. No ano 2001 foi tramitada a solicitude de IXP para a sua aprobación. No seu regulamento distínguense dous tipos de Lacón Galego: o tradicional, que procede de porcos alimentados de xeito tradicional e o que corresponde a porcos alimentados con pensos autorizados. Sen embargo non hai datos dispoñibles para cada un dos tipos de lacón no que se refire ó valor económico. As razas que poden producir lacon galego son a Celta, Ibérico, Large White, Landrace e Duroc. Acéptase o cruce con razas Blanco Belga, Pietrain e, segundo o Regulamento da DE, outras de probada aptitud cárnica.  En 1998 había 29 gandeiros baixo a denominación. 

A forte caída no volume da produción durante o periodo 1998-2000 foi consecuencia da febre porcina, o que fixo que importantes empresas como Coren deixaran de comprar carne de porco durante o periodo. 

Cadro 8. Evolución da DE Lacón Gallego 1998-2000

	DE Lacón Gallego
	Número de granxas
	Número de industrias
	Número de piezas
	Volume (kg)
	Valor Económico (Euro x1000)
	Volume/ Granxa
	Valor Ec/  Industria (x1000 Euro)

	1998
	29
	14
	16.113
	56.396
	186,31
	1.944,69
	2.214,29

	1999
	30
	15
	5.458
	19.103
	66,11
	636,77
	733,33

	2000
	56
	19
	8.631
	30.209
	102,17
	539,45
	894,74


Fonte: Datos cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria
DE Orujo de Galicia

O Orujo de Galiza é o único produto galego protexido pola Regulación 1576/89 onde están lexisladas as principais normas da definición, designación e presentación de bebidas espirituosas dentro da categoría de licor destilado procedente de bagazo de uva e baixo a denominación xeográfica como “Orujo gallego”. O Consello Regulador foi nomeado o 1 de marzo de 1998 e o seu Regulamento aprobado por Orden da Consellería de Agricultura, Gandería e Política Agroalimentaria do 15 de febreiro de 1999 (DOG 1/3/1999 Num. 41) que o designa como Denominación Específica. 

A zona de produción esta formada por las subzonas de cada unha das DOP dos viños: Ribeiro, Valdeorras, Rías Baixas, Ribeira Sacra and  Monterrei. Hai diferentes variedades de uva para facer o “Orujo”: Albariño, Godello, Loureira, Torrontés, Treixadura, Dona Branca (branca) e Mencía, Caíño Bravo, Ferrón, Espadeiro, Merenzao o María Ordoña.

A comercialización do Orujo tense incrementado ano a ano. Dende 1994 multiplicouse
 por 30 (7.027 litros en 1994 e 210.461 litros en 1999). O comercio exterior comezou en 1999. Houbo moi bos anos de produción como o de 1997, cando a produción interior comercializada foi de 265.200 litros e a exterior de aredor de 5.000 litros. A evolución da produción desta DE corre parella a dos viños, xa que depende directamente desta. Pode observarse como houbo unha diminución da produción en 1999 que se recupera no ano 2000. Pero pode falarse, en xeral, dunha tendencia crecente. 

Cadro 9. Evolución da DE Orujo de Galiza 1998-2000

	DE Orujo de Galiza
	Número de Produtores
	Número de elaboradores
	Volume* (Hl)
	Valor Economico (x1000) Euro

	1998
	100
	28
	2.238
	805,36

	1999
	139
	33
	2.156
	775,31

	2000
	136
	26
	2.966
	1.069,80


Fonte: Idem cadro 1.
3. PRODUTOS REXIONAIS DE CALIDADE

Os seguintes produtos están baixo denominacións de orixe e específicas e teñen un Consello Regulador pero ainda non foron aprobados pola Comisión para a sua consideración, baixo unha DOP ou unha IXP, nen son consideradas na análise que da produción agroalimentaria de calidade fai o MAPA. Espérase que todos eles acaden unha destas certificacións europeas a finais do ano 2001.

DO Queixo Arzúa-Ulloa

Denominación de Orixe recoñecida por Orde da Consellería de Agricultura, Gandería e Montes do 20 de outrubro de 1995. O Regulamento desta DO foi aprobado por Orde do 26 de decembro de 1997 e a DO foi aprobada pola Xunta en xaneiro de 1998. Sen embargo, como outros produtos galegos e españois, ainda non está lexislado pola UE, así que non pode ser considerado unha DOP.

A zona de produción deste queixo está constituida polos de concellos Arzúa, Boimorto, Boqueixón, Curtis, Frades, Melide, Mesía, Ordes, Oroso, O Pino, Santiso, Sobrado, Toques, Touro e Vilasantar, na provincia da Coruña; na provincia de Lugo: Antas de Ulla, Carballedo, Chantada, Friol, Guntín, Monterroso, Palas de Rei, Portomarín e Taboada. 

Hai tres tipos de queixo: Arzúa-Ulloa, Arzúa-Ulloa de granxa, Arzúa-Ulloa curado. Todos eles feitos a partir de leite de vaca. Deben ter un mínimo de 4,5% de graxa, un mímino de 35% de proetían e un PH entre 5 e 5,5. A porcentaxe de auga sobre graxa debe estar entre o 68% e o 73%. Tanto o Valor Económico como a produción desta DO incrementáronse a unha taxa anual acumulada do 13% nos ultimos anos como amosa o cadro.

Cadro 10. Evolución da DO de Queixo Arzúa-Ulloa 1998-2000

	DO Arzúa Ulloa
	Número de Gandeiros
	Número de Queixerías
	Volume (Tm)
	Valor Economico Euro (x1000)
	Volume/ Gandeiro
	Valor ec/ Queixería (x1000 Euro)

	1998
	700
	21
	1.500
	6.761,39
	2,14
	321,97

	1999
	700
	20
	1.758
	7.921,4
	2,51
	396,07

	2000
	700
	20
	1.921
	8.660,58
	2,74
	433,03


Fonte: Datos cedidos polo Servicio de Promoción Agroalimentaria (2001). 

DO Queixo San Simón 

Denominación de Orixe recoñecida provisionalmente por Orde da Consellería de Agricultura, Gandería e Montes do 20 de abril de 1999. Como no caso da DO Arzúa – Ulloa convertirase proximamente nunha DOP. A zona de produción deste queixo inclue as vilas de San Simón da Costa, Samarugo, Vilapedre e Barrio de Moreda pertencentes ó concello de Vilalba,  Balsa e Viveiro no concello de Muras,  todos eles na provincia de Lugo. O cadro 11 amosa a evolución desta DO nos últimos tres anos. Apréciase un incremento do seu valor económico, a pesar de que no ano 2000, o volume de producción foi lixeiramente inferior ó do ano 1999.

Cadro 11. Evolución da DO Queixo San Simón 1998-2000

	DO San Simón
	Número de gandeiros
	Número de Queixerías
	Volume (Tm)
	Valor Economico Euro (x1000)
	Volume/ Gandeiro
	Valor ec/ Queixería (x1000 Euro)

	1998
	94
	6
	113
	745,26
	1,20
	124,21

	1999
	94
	6
	144
	943,59
	1,53
	157,27

	2000
	94
	7
	138
	913,54
	1,47
	130,51


DO Queixo Cebreiro

A DO Queixo Cebreiro foi recoñecida provisionalmente por Orden da Consellería de Agricultura, Gandería e Política Agroalimentaria do 5 de marzo de 1999. A sua zona de produción inclue os concellos de Baralla, Becerreá, Folgoso do Courel, Cervantes, Navia de Suarma, As Nogais, Triacastela e Pedrafita do Cebreiro (Lugo).  

O leite para a sua elaboración procede das razas Rubia Galega, Pardo –Alpina e frisona. Son leites enteiros sen conservantes. Hai tres produtores (queixería Castelo de Brañas S.L., Carmen Arrojo Valcárcel, Queixería Castro) que comercializan dous tamaños de queixo de  0,5 Kg e 1Kg. 

Dacordo cos datos recibidos do Consello Regulador, en 1998, comercializáronse 32.158 kg deste queixo.  A produción entre 1997 e 1999 creceu pasando de 30.000 kg en 1997, a máis 33.000 kg en 1999. A opinión dos membros do Consello Regulador é que a única queixería que existía antes da existencia do mesmo, cando este queixo era un Produto Galego de Calidade, fixo posible a non desaparición deste produto. Despois da creación do Consello inscribíronse duas queixerías máis, o que fixo que a denominación comezase a ser máis coñecida. 

Non obstante, dacordo cos datos cedidos polo servicio de Promoción Agroalimentaria da Xunta de Galiza, o volume producido baixo designación (con etiqueta de DO) é máis baixo, como se pode observar no cadro 12. O seu valor económico increméntase nunha maior proporción que o seu volume nestes tres anos.

Cadro 12. Evolución da DO Queixo Cebreiro 1998-2000

	DO Cebreiro
	Número de Gandeiros
	Número de Queixerías
	Volume (Tm)
	Valor Economico Euro (x1000)
	Volume/ Gandeiro
	Valor ec/ Queixería (x1000 Euro)

	1998
	10
	3
	22
	102,17
	2,20
	34,06

	1999
	10
	3
	29
	138,23
	2,90
	46,08

	2000
	10
	3
	26
	126,21
	2,60
	42,07


Fonte: Datos cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria
DE Pataca de Galiza

A DE Pataca de Galiza é aprobada por Orde do 23 de xullo de 1998 e obterá en breve, segundo o Servicio de Promoción Agroalimentaria da Xunta a certificación de IXP. 

A zona de produción inclue as seguintes subzonas: Bergantiños cos concellos de Carballo, Coristanco, Laracha, Malpica e Ponteceso; Vilalba cos oncellos de Cospeito, Vilalba e Xermade, e parte do Concello de Abadín; A Limia cos Concellos de Baltar, Os Blancos, Calvos de Randín, Porqueira, Rairiz da Veiga, Sandiás, Sarreaus, Trasmirás, Vilar de Santos e Xinzo de Limia, e parte dos concellos de Allariz, Cualedro, Vilar de Barrio e Xunqueira de Ambía. 

Baixo a DE "Pataca de Galiza" só se acepta a variedade de pataca Kennebec. Este produto atopa en Galiza moi boas condicións climáticas, de chan e de manexo agrícola. No que se refire o clima hai unha abundante pluviosidade: 1000-1500 mm/ano e temperaturas suaves. O PH do chan está entre 5 e 6,5 e o produto recibe aredor de 25/30 toneladas por hectárea de esterco.
Segundo o Consello Regulador, a produción de Pataca de Galicia entre 1990 e 1998 incrementouse
 de 50.000 kg a 4.000.000 kg. En 1999, producíronse 5.000.000. Durante a campaña 98/99 foron comercializados 4.000.000 KG. O 80% do produto foi comercializado en mercados de Madrid e Barcelona. As perspectivas de comercialización a curto prazo son de 8.000.000 Kg  e a longo prazo prevese que se poderá acadar  unha media de 15.000.000 - 20.000.000 kg. Nembargantes, coma no caso doutras denominacións, as estimacións do Servicio de promoción Agroalimentaria son mais baixas como se ve no cadro 13. Ainda así os dados seguen a revelar unha tendencia crecente na producción.

Cadro 13. Evolución da DE Pataca de Galiza 1998-2000

	DE Pataca de Galiza
	Número de  Produtores
	Número de envasadores
	Volume* (Tm)
	Valor Económico Euro (x1000)
	Valor Ec/ Produtor

(x1000 Euro)

	1998
	650
	7
	3.000
	973,64
	249,23

	1999
	699
	7
	3.200
	1.310,21
	311,87

	2000
	760
	8
	4.000
	1.682,83
	368,42


Fonte: Datos cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria. * Ano Natural

DE Mel de Galiza 

A DE foi recoñecida por Orde do 1 de outubro de 1997 pola Consellería de Agricultura, Gandería e Montes. Segundo o Servicio de Produción Agroalimentaria convertirase en IXP este ano. 

A zona de produción, elaboración e envasado inclue a totalidade da Comunidade galega. Segundo datos do Consello Regulador, a produción pasou de 250.000 Kg en 1995 a 290.000 Kg en 1998 e 374.000 Kg no ano 2000. En 1998 había 285 agricultores baixo a Denominación, sendo en 1997 357 e 368 en xuño do  2000. Sen embargo, coma no caso doutros productos, estes datos non coinciden exactamente cos datos que nos cedeu o Servicio de Promoción Agroalimentaria, que considera que a produción baixo a denominación era moito menor, como se pode ver no cadro 14. 

Cadro 14. Evolución da DE Mel de Galiza 1998-2000

	SD Mel de Galiza
	Número de Produtores
	Número de envasadores
	Volume (Tm)
	Valor Económico (x1000 Euros)
	Valor Ec/ Produtor (x1000 Euro)

	1998
	285
	54
	94
	198,33
	115,79

	1999
	355
	61
	140
	294,50
	138,03

	2000
	390
	61
	169
	354,60
	151,28


Fonte: Datos cedidos polo Servicio de Promoción Agroalimentaria (2001). Consellería de Agricultura, Pesca e Política Agroalimentaria
No seguinte apartado preséntase o impacto que os productos de calidade galegos, teñen en termos do seu valor económico e termos de Valor Acrecentado no ano 1998. 

IMPACTO ACTUAL DAS DENOMINACIÓNS GALEGAS

Acabamos de ver como de ver como, en xeral, o valor económico dos produtos galegos de calidade crece nos últimos anos. A modo de resumo, o seguinte cadro recolle a evolución conxunta por categoría de produto e a evolución do seu  valor económico (de comercialización) que como se pode ver, crece nos tres anos, representando unha parte importante da achega da Producción Final Agraria
 (PFA) do sector agrario en Galicia: un 6,6% en 1998.

Cadro 15. Valor Económico dos Productos Galegos de Calidade (1998 – 2000)

	PRODUTOS DE CALIDADE
	1998
	1999
	2000

	Viños
	62.673,55
	71.478,37
	80.223,09

	Orujo
	805,36
	775,31
	1.069,80

	Queixos
	13.017,93
	16.750,27
	17.429,35

	Ternera
	39.672,81
	43.555,35
	49.938,10

	Lacón
	186,31
	66,11
	102,17

	Pataca
	973,64
	1.310,21
	1.682,83

	Mel
	198,33
	294,50
	354,60

	Total (miles Euros)
	117.527,93
	134.230,12
	150.799,94

	Total (Pesetas)
	19.555.002.160,98
	22.334.012.746,32
	25.090.998.816,84

	VALOR EC/PFA (%)
	6,6
	
	


Fonte: Elaboración propia a partir dos datos do Servicio de Promoción Agroalimentaria da Consellería de Agricultura, gandería e Montes da Xunta de Galicia e do Anuario de Estadística Agraria 1999.

Por outra parte, os produtos de calidade obteñen no mercado ventaxes comparativas con respecto ós seus homólogos (viño, queixo, carnes, pataca e mel) sen denominación. A principal é o sobreprezo que alcanzan na sua comercialización e que vai garantir ao agricultor a obtención dun maior ingreso. Tendo en conta, que partimos do suposto de custos de produción homoxéneos
 para ambolos dous tipos de produto (con e sen denominación), este extra ingreso traducirase directamente nun incremento do VA para o produtor. 

Os dados que empregamos para calcular este Extra VA en 1998 toma como base a imformación que nos proporciona o MAPA (1999a) ao nivel do estado
. Deste xeito, eleximos en primeiro lugar, aqueles produtos dos que existen datos sobre prezos percibidos polos agricultores e gandeiros da denominación: no caso galego carnes frescas, mel, pataca  e queixos
. Así a cantidade de produto comercializado multiplicada pola diferencia entre o prezo percibido polos produtores con e sen denominación (éste último dato obtido do MAPA, 2000) danos o Extra VA. No caso dos viños, empregamos os datos publicados pola RECAN (Red Agraria Contable Nacional). Esta contabilidade permite calcular a diferencia entre o VA con e sen denominación por hectárea
: 119,92 Euros/ha (19.953 ptas/ha), que nós aplicamos ós datos de superficie das cinco denominacións de viño galegas, que nos foron proporcionados polo Servicio de Calidade Agroalimentaria.
Os resultados destes cálculos recóllense no seguinte cadro. Como se pode observar, e ainda que estes resultados son provisionais e suxeitos a mellora en virtud da dispoñibilidade dos datos, a producción de calidade en Galicia é capaz de xenerar case 1.000 millóns de pesetas máis que a producción dos seus homólogos convencionais. 

Cadro 16. Extra VA dos Produtos Galegos baixo Denominacións de Calidade no ano 1998. 
	
	
	Cantidade
	
	

	
	
	Comercializada
	Extra VA
	Extra VA

	PRODUTOS 
	TIPO
	(Hl, Tm) e Superficie nos Viños
	(Ptas.)
	(Euro)

	 QUEIXO DE TETILLA
	Queixo
	1.200
	151.200.000
	908.730

	 TERNERA GALLEGA
	Carne fresca
	8.857
	458.792.600
	2.757.399

	 LACON GALLEGO***
	Carne curada
	16.113
	4.965.480
	29.843

	 RIBEIRO**
	Viño
	2.700
	53.873.125
	323.784

	 VALDEORRAS**
	Viño
	1.269
	25.320.455
	152.179

	 RÍAS BAIXAS**
	Viño
	1952
	38.818.353
	233.303

	 MONTERREI**
	Viño
	500
	9.976.505
	59.960

	 RIBEIRA SACRA**
	Viño
	1.200
	23.943.611
	143.904

	ORUJO DE GALIZA*
	Bebidas Espirituosas
	2.238
	8.286.420
	49.802

	QUEIXO ARZÚA – ULLOA
	Queixo
	1.500
	105.750.000
	635.570,30

	QUEIXO SAN SIMÓN 
	Queixo
	113
	8.497.600
	51.071,60

	QUEIXO DO CEBREIRO
	Queixo
	22
	1.757.800
	10.564,59

	PATACA DE GALIZA
	Pataca
	3.000
	15.600.000
	93.757,89

	MEL DE GALIZA
	Mel
	94
	41.858.200
	251.572,85

	 TOTAL
	14
	5.729.000
	948.640.000
	5.701.441,23

	O VA calculouse aplicando o VA total da categoría dacordo co *volume comercializado, **A área rexistrada, ***O valor económico de comercialización


Fonte: Elaboración propia a partir dos datos do MAPA e Servicio de Promoción Agroalimentaria da Consellería de Agricultura, Gandería e Política Agroalimentaria. Xunta de Galiza

RECAPITULACIÓN

Como xa dicíamos ó principio deste traballo, existen razóns tanto polo lado da oferta como polo lado da demanda que impulsan os Productos de Calidade. A importacia destes productos é evidente en termos económicos de Extra VA. Nembargantes, dende o noso punto de vista é necesario ampliar os criterios que caracterizan a un producto como de calidade, tendo en conta cuestións como o seu valor nutricional e o tipo de manexo. Neste último punto a nosa postura é clara, un manexo ecolóxico da producción permitiría obter non só productos máis sanos e polo tanto de maior calidade, senon que ademáis incrementaría a calidade medioambiental nun espacio natural como é o ámbito agrario. Neste sentido, as últimas reformas agrarias no contexto da PAC demostran que éste é un proceso en marcha, dando prioridade a cuestións como a multifuncionalidade da agricultura, a protección do medio ambiente e a conservación da paisaxe tradicional.  

Os nosos resultados son provisionais e suxeitos á mellora, pero en calquera caso, son significativos da potencialidade cando menos económica, deste ámbito do sector agrario galego.

ANEXO 1

CADRO 1. CRITERIOS CUALITATIVOS  NA DEFINICIÓN DAS DENOMINACIÓNS DE CALIDADE

	
	XEOGRÁFICOS
	SÓ VARIEDADES AUTÓCTONAS
	EVITAR PRODUCTOS

QUÍMICOS DE SÍNTESE (ALIMENTACIÓN OU CULTIVO)
	VALOR NUTRICIONAL
	MANEXO

ECOLÓXICO

	 QUEIXO DE TETILLA
	SI
	NON
	NON
	NON
	NON

	 TERNERA GALLEGA
	SI
	NON
	NON
	NON
	NON

	 LACON GALLEGO
	SI
	NON
	NON
	NON
	NON

	 RIBEIRO
	SI
	SI
	NON
	NON
	NON

	 VALDEORRAS
	SI
	SI
	NON
	NON
	NON

	 RÍAS BAIXAS
	SI
	SI
	NON
	NON
	NON

	 MONTERREI
	SI
	SI
	NON
	NON
	NON

	 RIBEIRA SACRA
	SI
	SI
	NON
	NON
	NON

	ORUJO DE GALICIA
	SI
	SI
	NON
	NON
	NON

	QUEIXO ARZÚA – ULLOA
	SI
	NON
	NON
	NON
	NON

	QUEIXO SAN SIMÓN 
	SI
	NON
	NON
	NON
	NON

	QUEIXO DO CEBREIRO
	SI
	NON
	NON
	NON
	NON

	PATACA DE GALIZA
	SI
	NON
	NON
	NON
	NON

	MEL DE GALIZA
	SI
	NON
	SI
	NON
	NON

	AGRICULTURA ECOLÓXICA
	NON
	NON
	SI
	SI
	SI


Fonte: Elaboración Propia

� O caso do Lacón Galego é un exemplo ben claro do desfase normativo do que falabamos. Este produto obtivo a DE en 1997 e na publicación do MAPA (MAPA, 2000) xa é considerado en 1998 como IXP, cando a realidade é que foi solicitado no ano 2001 e lle será probablemente concedida antes do fin do mesmo.





� A fonte de tódolos cadros coa Evolución das diferentes DO de viños, é a mesma que aparece neste cadro, polo que prescindimos de facer referencia a ela de aquí en diante. 


Tanto para estes datos como para os que se presentan a continuación no resto de produtos galegos de caliade, debemos reseñar a dificultade que supuxo para a nosa análise a non coincidencia nas fontes de datos. A efectos de homoxenización, déronse por válidos os dados cedidos polo Servicio de promoción agroalimentaria da Consellería de Agricultura, Gandería e Pesca da Xunta de Galicia, ainda que non están publicados. 





� Datos cedidos polo Consello Regulador


� Datos cedidos polo Consello Regulador


� Datos cedidos polo Consello Regulador


� Non hai datos publicados sobre PFA para os anos 1999 e 2000, polo que non se pode ver a importancia do valor económico destes produtos con respecto a esta macromagnitude para estes dous anos.


� Recoñecemos que este suposto é pouco realista. Traballos específicos sobre cada un dos productos poderían, nun futuro, achegar os resultados á situación productiva real. 


� Seguimos os criterios utilizados para calcular o impacto socio-económico do Desenvolvemento Rural na economía, especificados no proxecto FAIR, citado anteriormente.


� No caso do queixo, consideramos unha diferencia de prezo entre o leite de calidade e o leite convencional, que segundo os datos proporcionados polos expertos podería estar entre as  9 pesetas e as 13 ptas. Esta diferencia aplicada a cantidade de litros de leite para obter os kilos producidos de queixo nun ano determinado, danos o Extra VA; no caso das patacas a diferencia considerada foi de 5 ptas; no caso do mel, a diferencia de prezo estivo aredor das 450 ptas


� Ante a falla de información que nos permita realizar un cálculo máis aproximado á realidade, adoptamos este suposto, de novo un tanto reduccionista, xa que imos empregar o mesmo VA por Ha para todo tipo de viños

